ЖАЛПЫ АТА-АНАЛАР ЖИНАЛЫСЫНЫҢ ХАТТАМАСЫ №1
2025–2026 оқу жылы
Өткізілген күні: 12 қыркүйек 2025 жыл
Өткізу орны: «Айкөркем» бөбекжайы
Қатысқандар: 48 ата-ана
Жиналысқа қатысқандар: топ тәрбиешісі   меңгеруші М.Махутова
Жиналысты өткізген: әдіскер Бекеева Л.

КҮН ТӘРТІБІ:
1. 2025–2026 оқу жылының негізгі міндеттерімен таныстыру.
2. «Бала тәрбиесіндегі ата-ананың сөйлеу мәдениеті мен үлгі рөлі» тақырыбында баяндама (тәрбиеші Тұрғанбаева Ж).
3. Психолог Бекиева Л. өткізген «Жақсы сөз — жанға азық» атты тренинг.
4. Балалардың балабақшаға бейімделуі және ата-аналарға ұсыныстар.

ЖИНАЛЫС БАРЫСЫ:
1. 2025–2026 оқу жылының міндеттері туралы.
Тәрбиеші Тұрғанбаева Ж. жаңа оқу жылының бағыттарымен таныстырды.
Биылғы оқу жылының басты мақсаты — баланың коммуникативтік, танымдық және әлеуметтік дағдыларын дамыту, сөйлеу мәдениетіне назар аудару, ата-аналармен бірлескен тәрбиелік іс-шараларды жандандыру.
Білім беру саласында жаңа әдіс-тәсілдерді қолдана отырып, әр баланың жеке ерекшелігіне мән беру қажеттігі айтылды.
2. Баяндама:
Тақырыбы: «Бала тәрбиесіндегі ата-ананың сөйлеу мәдениеті мен үлгі рөлі»
Баяндамашы: тәрбиеші Тұрғанбаева Ж.
Баяндамашы ата-ананың сөзі мен іс-әрекетінің бала тәрбиесіндегі шешуші рөлін атап өтті.
Бала үлкендердің әрбір сөзін, қимылын қайталай отырып, өзінің мінез-құлқын қалыптастырады.
Сондықтан ата-ананың сөйлеу мәдениеті, дауыс ырғағы, қарым-қатынас стилі – баланың болашақ тұлғалық дамуының негізі екені айтылды.
Негізгі ойлар:
· Бала естіген сөзінен мінез қалыптастырады;
· Үйде қолданылатын дөрекі сөздер баланың мінезін тұйық әрі агрессивті етеді;
· Баламен жылы, сенімді сөйлесу — өзара сыйластықтың бастауы;
· Үлгі көрсету — тәрбиенің ең әсерлі түрі.



3. Тренинг: «Жақсы сөз — жанға азық»
Өткізген: әдіскер Бекеева Л.
Тренинг ата-аналардың балаға жылы сөз айту, жағымды қарым-қатынас орнату дағдысын дамыту мақсатында ұйымдастырылды.
Тренинг барысы:
1. «Жылы сөз себеті» — ата-аналар бір-біріне және өз балаларына арнап жылы сөздер мен тілек жазды.
2. «Жағымды сөйлеудің күші» – әдіскер Бекеева Л. қысқа бейнеролик көрсетіп, жағымды сөздің бала психологиясына әсері туралы түсіндірді.
3. «Менің балама айтарым...» – ата-аналар өз балаларына мақтау немесе сенім білдіретін бір сөйлем айтып шықты.
Тренинг соңында ата-аналар өздерінің сөйлеу әдеттеріне мән беру қажеттігін түсініп, бір-бірімен әсерлі пікір алмасты.

4. Баланың балабақшаға бейімделуіне қатысты ұсыныстар:
· Баланы балабақшаға қуана апару және қоштасу сәтін ұзаққа созбау;
· Үйде де балабақша тәртібіне ұқсас күн тәртібін сақтау;
· Тәрбиешіге баланың мінез ерекшелігі туралы ашық айту;
· Баланың жетістігін мадақтау, кішкене де болса алға жылжуын бағалау;
· Баланың жаңа ортаға бейімделуі үшін сабыр мен жылы қарым-қатынас сақтау.

ҚАУЛЫ ҚАБЫЛДАНДЫ:
1. 2025–2026 оқу жылының мақсат-міндеттерімен ата-аналар таныстырылды және бекітілсін.
2. Баяндамада көтерілген мәселелер негізінде ата-аналар баламен сөйлесу мәдениетіне назар аударсын.
3. Әдіскер ұйымдастырған тренингтерге ата-аналардың қатысуы жалғастырылсын.
4. Балалардың балабақшаға бейімделу кезеңінде тәрбиеші мен ата-ананың өзара байланысы нығайтылсын.

